
QORTI CIVILI

JOSEPH AZZOPARDI

Seduta tad-29 ta' Ottubru, 2012

Citazzjoni Numru. 847/2009

John A. Cuschieri, Madeleine Ellul, Victoria Portelli,
Marguerite Borg, Schembri & Sons Ltd (C-4225), Hilda
Mizzi, Kurt Scerri, Alton Scerri, il-Prim Imhallef
Emeritus Prof. Giuseppe Mifsud Bonnici, Antonia
Attard, Mariella Darmanin Demajo, Josette Salamone
Reynaud, John Cuschieri, Paul Cuschieri, John
Schiro, George Schiro, Joseph Schiro, Maria Micallef
Grimaud, Prof. Alfred Cuschieri, Miriam Fenech,
Therese Bugeja, Paul Cuschieri, Maria Fenech,
Dargens Development Ltd, Letizia Sammut, Maria
Josette Scalpello, Dr Paul Cuschieri u Ailwin
Cuschieri

_VS_

Paul Ciantar, Jeremy Ciantar u Louis Pace fismu
personalment u in rapprezentanza ta’ Mexico Garage
Rent-A-Car Company Limited (C-5002); u b’digriet tal-
20 ta’ Jannar 2010 gie kjamat fil-kawza Edgar Cassar.

[I-Qorti,

Rat ir-rikors guramentat ipprezentat fl-1 ta’ Settembru
2009 li permezz tieghu I-atturi ppremettew:

1. i permezz ta’ skrittura privata datata 25 ta’
Jannar 1948 — Dok JC1 — l-aventi kawza tar-rikorrenti taw
b’titolu ta’ lokazzjoni lil Crispino Mangion (illum mejjet), il-
fond maghruf bhala “Savoy Hotel” Rue D’Argens, Sliema,
flimkien mal-gnien li hemm mieghu u kif ukoll il-bini mal-
annessi, bil-kera ta’ mija u tmenin Liri Maltin (Lm180)
pagabbli kull tlett xhur bil-quddiem;

2. lIli wahda mill-kundizzjonijiet ta’ din I-iskrittura
privata li geghda fil-klawsola numru tlieta (3) hija li I-
inkwilin ma setax jitrasferixxi din il-lokazzjoni minghajr il-
kunsens tal-proprijetariji, jigifieri tar-rikorrenti;

3. i skond klawsola erbgha (4) tal-istess
skrittura privata, l-inkwilin kien marbut ukoll li ma jaghmilx
alterazzjonijiet  strutturali  minghajr il-kunsens tal-
proprjetariji;

4, i l-inkwilin prin¢ipali kien ssulloka u / jew
¢eda parti minn dan il-fond lil Edgar Cassar, kontra dak li
hemm  fl-iskrittura  tal-lokazzjoni, u minn  dan
presummibilment il konvenut jew konvenuti [-attwali
detenturi ta’ din il-parti tal-fond; li din il-parti tal-fond li fiz-
zmien kienet tintuza bhala il-Laundry tal-lukanda u
mbaghad bhala garage, giet mibdula ffond kummer¢jali li
issa ged jintuza bhala garage bil-pompi tal-petrol, u dan
minghajr gatt ma gie awtorizzat mis-sidien; dan is-sub-
inkwilin u’jew sub-inkwilini qatt ma gew rikonoxxuti mill-
proprjetarji;

5. lli fl-4 ta’ Lulju 2007, permezz ta’ ¢edola ta’
depozitu numru 224/2007 — Dok JC2 — I-inkwilini tal-fond,
ossia, il-“Savoy Hotel” bil-gnien u annessi tieghu, jigifieri |-
eredi ta’ Crispino Mangion, iddepozitaw i¢-¢wievet tal-fond
prinCipali taht [-Awtorita’ tal-Qorti u ghalhekk irrinunzjaw

ghal-lokazzjoni tal-fond li kienu akkwistaw skond I-
iskrittura privata datata 25 ta’ Jannar 1948;

6. llli ghalhekk la ntemm id-dritt ta’ inkwilinat
originali, spic¢a wkoll kull dritt ta’ sub-inkwilinat li setghu
kellhom il-konvenuti;

7. i I-konvenuti jew min minnhom ma
ghandhom I|-ebda titolu validu fil-ligi.

8. i fl-4 ta’ Awissu 2008 — Dok JC3 — ir-
rikorrenti kienu pprezentaw ittra uffi¢jali kontra |-konvenuti
sabiex jigu kkonsenajti lura ¢-cwievet ta’ dan il-fond, izda
bagghu inadempjenti;

9. llli din it-talba li geghda ssir mir-rikorrenti
kontra |-konvenuti hija gustifikata, kif ir-rikorrenti gieghed
jikkonferma permezz ta’ din id-dikjarazzjoni guramentata
ai termini tal-Artikolu 167 tal-Kodici ta’ Organizzazzjoni u
Procedura Civili, u fil-fehma tar-rikorrenti m’ghandhomx
eccezzjonijiet X’jaghtu;

Ghaldagstant ir-rikorrenti jitolou umilment il din |-
Onorabbli Qorti sabiex:-

) Tiddeciedi |-kawza bid-dispensa tas-
smiegh ai termini tal-Artikolu 167 tal-Kodi¢i ta’
Organizzazzjoni u Proc¢edura Civili;

1) Tiddikjara u tiddeciedi illi I-konvenuti gatt
ma kellhom dritt li jokkupaw dawk il-partijiet tal-fond i
suppost gie lilhom jew lill-aventi kawza taghhom moghti,
kontra dak li hemm fil-klawsola numru tlieta (3) tal-
lokazzjoni tal-25 ta’ Jannar 1948;

iii) Tikkundanna lil  konvenuti  sabiex
jizgumbraw mill-fond de quo, fi zmien gasir u perentorju li
din il-Onorabbli Qorti joghgobha tiffissa ghal dan I-iskop, u
dan stante r-rinunzja volontarja tal-lokazzjoni da parti tal-
inkwilini originali, I-konvenuti m’ghandhom I-ebda dritt li
seta’ qatt kellhom ta’ godiment fir-rigward tal-parti tal-fond
maghruf bhala “Savoy Hotel” Rue D’Argens, Sliema u li fi

kwalunkwe kaz, il-konvenuti jew min minnhom
m’'ghandhom [|-ebda titolu validu fil-ligi li jintitolhom
jokkupaw dan il-fond;

V) Minghajr pregudizzju ghat-tieni domanda
u in aggunta tiddikjara u tiddeciedi illi I-konvenuti, gatt ma
kellhom dritt li jokkupaw dawk il-partijiet tal-fond li suppost
gie lilhom jew lill-aventi kawza taghhom, kontra dak i
hemm fil-klawsola numru tlieta (3) tal-lokazzjoni tal-25 ta’
Jannar 1948;

Rat id-dikjarazzjoni mahlufa tal-atturi u |-lista tax-xhieda.

Rat ir-risposta guramentata tal-konvenuti Paul Ciantar u
Jeremy Ciantar prezentata fit-2 ta’ Dicembru 2009, li
permezz taghha ec¢cepew:

1) llli t-talbiet tar-rikorrenti huma nfondati fil-fatt u
fid-dritt stante li I-esponenti ghandhom titolu validu fuq |-
uzu tal-imsemmija proprjeta’, u dan kif gie stabbilit
permezz ta’ att Pubbliku fl-atti tan-Nutar Marco Farrugia
tal-24 ta’ Jannar 1992 bejn I-esponenti u Edgar Cassar li
dan tal-ahhar, fl-istess att pubbliku irritjena a favur tieghu
t-titolu ta’ lokazzjoni. Kopja ta’ dan I-att gie pprezentat
permezz ta’ nota u mmarkat Dok PC 01;

2) llli in ogni caso il-gudizzju mhux integru stante
li Edgar Cassar, ta’ Redeemer, Triq il-Aida, Kappara, li
rritfena t-titolu ta’ lokazzjoni, mhux inkluz fdawn il-
proceduri;

3) llli bla pregudizzju ghal dak fuq espost r-
rikorrenti ghad iridu jipprovaw li permess, ai termini ta’
klawsola numru 3 tal-kuntratt ta’ lokazzjoni tal-25 ta’
Jannar 1948, fil-fatt gatt ma nghata mill-aventi kawza
taghhom u dan billi huwa obbligu taghhom i jipprovaw li
ged jallegaw;

4) llli, bla pregudizzju ghal dak fuq espost,
gialadarba r-rikorrent ged jivvantaw azzjoni ta’ proprjetarji
dawn ghandhom jipprovaw it-titolu taghhom skond il-ligi;

Salvi, jekk ikun il-kaz, risposti, ossia eccezzjonijiet,
ulterjuri.

Rat id-dikjarazzjoni guramentata tal-istess konvenuti u I-
lista tax-xhieda.

Rat id-digriet tal-20 ta’ Jannar 2010 |i permezz tieghu gie
msejjah fil-kawza Edgar Cassar;

Rat ir-risposta guramentata tal-istess Cassar pprezentata
fis-6 ta’ April 2010, li permezz taghha eccepixxa:

1. lli preliminarjament I-e¢¢ipjent ma ghandu
ebda locus standi f'din il-kawza stante illi t-talba attrici hija
diretta sabiex il-konvenuta jigu dikjarati bhala gatt ma
kellhom id-dritt li jokkupaw dawk il-partijiet tal-fond in
kwistjoni u ghalhekk jigu zgumbrati mill-imsemmi fond.

2. lIli ghalhekk stante li I-e¢¢ipjenti mhux ged
jokkupa I|-fond in kwistjoni ma jistax illum jigi ordnat
jizgumbra minn fond li mhux ged jokkupa, u f'dan is-sens
ghalhekk mhuwiex il-legittimu kuntradittur.

3. Fil-mertu, it-talbiet attrici huma nfondati fil-fatt
u fid-dritt stante li l-attur odjerni u / jew l-aventi kawza
taghhom certament kienu jafu li I-fond kien gie sullokat lill-
eccipjent u wara lill-konvenuti |-ohra fdin il-kawza, u dana
ghal diversi snin.

4. B’riserva ta’ ec¢cezzjonijiet ulterjuri.

Rat id-dikjarazzjoni mahlufa tal-imsemmi Edgar Cassar u
l-lista tax-xhieda.

Rat ir-risposta guramentata tal-konvenut Louis Pace
fismu personalment u in rapprezentanza ta’ Mexico
Garage Rent-A-Car Company Limited (C-5002), liema
nota giet prezentanta fl-4 ta’ Mejju 2010, fejn gie eccepit
illi:

1) Preliminarjament,  ir-rikorrenti  ghandhom
jipprovaw it-titolu taghhom ilkoll fug l-immobbli mertu ta’
din il-kawza.

2) Preliminarjament ukoll, ir-rikorrenti ghandhom
jaghtu prova illi:

)] Ir-rikorrenti huma I-komproprjetarji kollha
tal-immobbli mertu ta’ din il-kawza u li m’hemm ebda
komproprjetarju iehor li mhuwiex parti f'din il-kawza; u

i) ll-persuni kollha ndikati bhala rikorrenti
f'din il-kawza taw u ged jaghtu I-kunsens taghhom ghall-
istituzzjoni u |-prosegwiment ta’ din il-kawza

3) Preliminarjament ukoll, in-nuqqas ta’ integrita’
tal-gudizzju stante illi Edgar Cassar ta’ Redeemer Triq il-
Hida, Kappara, li rritjena it-titolu ta’ lokazzjoni, mhux inkluz
fdawn il-pro¢eduri.

4) lli r-rikorrenti m’ghandhom ebda dritt illi
jipprocedu b’din il-kawza stante illi bl-aécettazzjoni
taghhom tal-kera minghand Edgar Cassar sas-sena 1998,
huma akkwiexxew ghas-sitwazzjoni ottenenti u accettaw u
konsegwentament irrunzjaw ghal u ddekadew mid-dritt li
jistitwixxu kawza bhal din gjaladarba huma kienu accettaw
l-istat ta’ fatt ottenenti.

5) [lli t-talbiet tar-rikorrenti huma nfondati fil-fatt, u
fid-dritt stante li I-esponent jiddetjeni I-proprjeta’ mertu ta’
din il-kawza b’titolu validu skond il-ligi.

6) llli ¢-Cedola ta’ depozitu maghmula mill-eredi
ta’ Crispino Mangion (i) ma tikkostitwixxix rinunzja ta’ titolu
lokatizju; u (ii) ma tippregudikax id-drittijiet u I-pozizzjoni
tar-rispondent.

Rat id-dikjarazzjoni mahlufa ta’ Louis Pace fismu
personalment u in rapprezentanza ta’ Mexico Garage
Rent-A-Car Company Limited (C-5002) u I-lista tax-
xhieda.

Semghet ix-xhieda u rat |-affidavits;

Rat ir-rapport tal-espert tekniku I-A.I.C. Mario Cassar li gie
nominat appozitament biex jindika jekk il-proprjeta’ in
kwistjoni taghmilx parti mill-proprjeta tal-atturi;

Rat in-nota tas-socjeta’ Schembri and Sons Limited datata
22 ta’ Marzu 2012 li permezz taghha ddikjarat li kienet
ged tirtira I-interess taghha fil-kawza u li ma tagbilx mat-
talbiet attri¢i anzi topponihom.

Rat il-verbal tas-seduta tal-15 ta’ Gunju 2012 fejn il-kawza
giet differita ghas-sentenza;

Ikkunsidrat;

llli kif jidher mill-att promotur I-atturi ged jitolbu I-
izgumbrament tal-konvenuti mill-proprjeta’ in kwistjoni
ghar-ragunijiet indikati fl-istess att.

llli I-konvenuti Ciantar e¢¢epew li ghandhom titolu validu
biex jokkupaw il-proprjeta’ tramite |-att pubbliku illi gie
esebit minnhom a fol 17 tal-pro¢ess. Permezz ta’ dan I-att
pubblikat minn Nutar Marco Farrugia, huma akkwistaw il-
licenzja biex joperaw u l-avvjament tal-garage, li kien
jinhazen fih il-petrol, bil-permess ukoll li jopera zewg
pompi. Huma akkwistaw minghand Edgar Cassar, i gie
dikjarat fil-kuntratt li kien I-inkwilin.

lIli meta ssejjanh fil-kawza Cassar eccepixxa li I-kawza fil-
konfront tieghu ma kienetx taghmel sens peress li huwa
ma jistax jigi kundannat jizgumbra mill-proprjeta’ i
m’ghadux jokkupa. Eccepixxa wkoll li I-atturi kienu jafu illi
I-fond kien gie sullokat.

llli I-konvenut Pace proprio et nomine, e¢c¢epixxa li l-atturi
kellhom jaghtu prova li huma kollha I-proprjetarji tal-
immobbli in kwistjoni; li l-atturi kien accettaw il-kera
minghand Cassar u allura accettaw is-sullokazzjoni; u li
huma kellhom titolu validu skond il-ligi. Qalu wkoll i I-fatt
li I-eredi ta’ Crispino Mangion iddepozitaw i¢-Cwievet tal-

proprieta’ ma ffissirx li giet rinunzjata I-lokazzjoni u li dan
ma ppregudikax id-drittijiet taghhom.

i gabel xejn il-Qorti jidhrilha li ghandha tezamina I-
ecctezzjoni tal-konvenut Pace fis-sens |i mhux il-
koproprjetarji kollha ged imexxu il-kawza, l-aktar fl-isfond
tad-dikjarazzjoni tas-soc¢jeta’ Schembri and Sons Ltd, i
hija mnizzla mal-atturi fl-okkju tal-kawza li hija kienet ged
tirtira I-interess taghha fil-kawza. Ma hemmx dubju pero’ li
‘kull wiehed mill-koproprjetarji jista’ jitlob I-zgumbrament
ta’ min ikun qed jokkupa I|-fond minghajr titolu anke
minghayjr il-kunsens jew l-intervent tal-proprjetarji I-ohra” —
ara (“Theuma Casteletti vs Sant Manduca”, Prim’ Awla,
deciza fid-29 ta’ Jannar 1955).

lIli ghalhekk il-prezenza tas-sidien kollha mhijiex mehtiega
ghal din il-kawza. Kwindi I|-fatt li s-socjeta’ Schembri &
Sons irtirtat mill-kawza minghajr ma tat raguni ghaliex

opponiet ghat-talba huwa irrilevanti. 1l-Qorti tal-Appell
(Sede Inferjuri) ghamlet distinzjoni ¢ara bejn kawza fejn I-
attur jitlob zgumbrament minhabba li I-konvenut ikun

jokkupa I-proprjeta’ minghajr titolu, u kawza bbazata fuq
inadempjament kontrattwali tal-kuntratt ta’ lokazzjoni —
huwa fil-kaz tal-ahhar fejn is-sidien kollha jridu jkunu
prezenti ghaliex il-kuntratt huwa wiehed. (“Ellul vs
Modern Crown Stoppers Limited”, 12 ta’ Novembru
2003). Fil-kawza odjerna I-atturi mhumiex ged ifittxu lill-
eredi ta’ Crispino Mangion |li mieghu kellhom relazzjoni
guridika kuntrattwali izda lill-persuni li ged jokkupaw I-
ambjenti in kwistjoni. Fuqg dan il-punt ukoll is-sentenza
¢itata mill-atturi “David Darmanin vs Maria Darmanin”
(Prim’ Awla — 20 ta’ Ottubru 2005) ghamlet rassenja ta’
sentenzi ohra applikabbli.

llli fir-rigward tal-prova tat-titolu tal-atturi d-dokumenti
esebiti minnhom ma jhallu ebda dubju; ir-rapport tal-
espert tekniku kompla kkonferma I-entita’ tal-proprjeta
taghhom u kwindi ghall-fini tal-kawza odjerna, kjarament
dik rivendikatorja, ma hemm ebda dubju li ssodisfaw anke
l-iktar kriterju rigoruz.

lIli tibga’ allura |-kwistjoni jekk il-konvenuti ghandhomx
titolu validu biex jokkupaw I-ambjenti li dwarhom saret il-
kawza. Jidher mid-dokumenti li s-sidien krew il-lukanda
Savoy lil Crispino Mangion fl-1948 u kif irrelata |-espert
tekniku, parti mit-territorju tal-lukanda illum huwa okkupat
mill-pompa tal-petrol li essenzjalment hija s-sudgett tal-
kawza odjerna. L-iskrittura ta’ lokazzjoni kienet
tipprojbixxi  sullokazzjoni u alterazzjonijiet strutturali
minghajr il-kunsens tas-sidien.

lIli fxi zmien jidher li Mangion issulloka parti mit-territorju u
¢joe’ l-istess ambjenti in kwistjoni, lil missier Edgar Cassar
— skond id-dokument a fol 22 jidher li din is-sullokazjoni
saret fl-1958. Kemm missier Cassar u l-istess Edgar
Cassar pero’ dejjem hallsu I-kera lil Mangion jew uliedu
meta dan kiber u miet. Dan mhux biss jidher mir-ricevuti
esebiti a fol 23 et sequitur, izda konfermat ukoll mid-
depozizzjoni ta’ bint Mangion, Josephine Micallef (fol 183
et seq.). Din qalet li huma baqghu jircievu I-kera
minghand Edgar Cassar, sakemm fi kliemha ‘inbidlu I-
idejn”.  Qalet ukoll li ma tafx x'arrangament ghamel
Cassar ma dawn it-terzi, pero’ huma ma riedux ikollhom
aktar x’jagsmu u Cassar kien ihallas kera tal-garage u
huma ma kienux jiehdu kera tal-pompa. Meta rat guvni
iehor fil-pompa hasbet li kien impjegat ta’ Cassar u I-
garage ukoll ghamel zmien maghlug. lkkonfermat li huma
iddepozitaw ic-Cwievet il-Qorti.

lIli huwa c¢ar ghall-Qorti li I-konvenuti Ciantar ged jistriehu
fuq l-iskrittura ta’ bejnhom u Cassar — il-konvenut Pace
proprio et nomine ma ndikax liema titolu u liema
dokument jew ftehim ged jivvanta biex jokkupa l-ambjenti.
L-iskrittura bejn Cassar u Ciantar hija kif gja’ ssemma,
tikkonsisti fic-¢essjoni da parti ta’ Cassar lil Paul u Jeremy
Ciantar tal-licenzja u l-avvjament. Din saret fl-1992 u
kjarament hija simili ghal diversi skritturi li saru in segwitu
ghal decizjonijiet tal-Qrati taghna, fis-sens li dawn it-tip ta’
skritturi ma kienux jaghtu lok ghall-izgumbramenti skond
iI-Kap. 69, jekk I-inkwilin jibga’ responsabbli lejn is-sidien
fost obbligazzjonijiet ohra, ghall-hlas tal-kera. Fil-fatt
jidher li Cassar baga’ jhallas il-kera lil Mangion sal-1998.
Ghalhekk Pace mhux korrett jec¢epixxi li l-atturi bagghu

jaccettaw il-kera minghand Cassar u allura accéettaw is-
sullokazzjoni — ir-relazzjoni guridika taghhom baqghet ma’
Mangion.

llli madankollu I-argumenti kollha tal-konvenuti, anke jekk
jigu accettati |-ohra, ma jergux ghal zewg ragunijiet
prinCipali. L-ewwelnett il-ftehim bejn Cassar u Ciantar ma
kienx jorbot zgur lill-atturi — ghalihom kien res inter alios
acta anke jekk kienu jafu bih (u dwar dan ma ngabet ebda
prova). Ghalhekk anke jekk Ciantar setghu jivvanaw titolu
fil-konfront ta’ Mangion, dan ma jistghux jaghmluh fil-
konfront tal-atturi. It-tieni raguni hija li kif gja’ nghad, I-
eredi ta’ Crispino Mangion, irrinunzjaw ghall-kirja originali,
u allura ladarba r-rapport guridiku lokatizju bejnhom u |-
atturi ma baqax jezisti, I-ebda rapport li hareg minnu ma
seta jibqa’ jezisti.

lli fis-sentenza fl-ismijiet “Cecil Pace vs Nutar Vincenzo
Maria Pellegrini” deciza mill-Qorti tal-Appell fid-19 ta’
Ottubru 1962 giet segwita I-massima, cessante jure dantis
cessat jus aquirantis u intgal illi:

‘Jekk is-sub-inkwilin ma jkunx gie rikonoxxut direttament
mill-lokutur originarju, it-titlu tieghu ta’ sub-inkwilin jispic¢¢a
jekk is-sullokatur jabbanduna jew icedi d-drittijiet tieghu ta’
lokazzjoni; b’mod li s-sub-inkwilin li kien jikri minghandu
ma jistax validament meta |-lokatur originali jitlob kontra
tieghu r-ripreza tal-fond jinvoka favur tieghu nnifsu dawk
ir-regolamenti u jippretendi i ghandu favur tieghu
lokazzjoni valida |i ghandha tigi rispettata mill-lokatur
originali, is-sid.”

llli sentenza ohra fir-rigward hija dik fl-ismijiet “Davison
vs Azzopardi” (Appell Kummercjali, 2 ta’ Marzu 1962)
fejn intqal illi:

“ld-dritt tas-sub-inkwilin ghad-detenzjoni tal-fond i jigi
sullokat jiddependi mit-titolu tal-lokatur jew sullokatur
bhala inkwilin principali b’mod |i jekk jigi biex jispicca t-
titolu tas-sullokatur, fil-konfront tas-sid, jispi¢cca wkoll dak
tas-sub-inkwilin.”

llli I-istess insenjament wiehed isib fis-sentenzi fl-ismijiet
“Mamo vs Borg Costanzi nomine” deciza mill-Qorti tal-
Kummeré¢ fl-1994 u “Gollcher vs Royal Overseas St
George’s Club” deciza mill-Qorti tal-Appell fl-1 ta’
Dicembru 2006.

llli fil-kaz odjern allura, mill-mument li |-eredi ta’ Crispino
Mangion  iddepozitaw  i¢-Cwievet il-Qorti  huma
indubbjament kienu qged jirrinunzjaw ghad-drittijiet lokatizji
taghhom u allura ntemmu wkoll id-drittijiet li seta’ kellhom
il-konvenuti u l-imsejjah fil-kawza. Ma hemm ebda mod
iehor kif wiehed jista’ jinterpreta d-depozitu msemmi jekk
mhux b’rinunzja ta’ I-aktar dritt important tal-kerrej, ossija
dak tal-pussess u godiment tal-oggett mikri. Dan apparti
I-fatt li -konvenut Pace proprio et nomine, b’ebda mod ma
wera lill-Qorti minn fejn gab t-titolu li ged jivwvanta. Biss,
gabu minn fejn gabu bilfors ma jistax jopponih lill-atturi.

llli finalment il-konvenuti e¢¢epew li I-atturi kienu jafu bis-
sullokazzjoni. Anke jekk dan kien minnu ma jiswa xejn
ghalihom ghaliex kif gia inghad, kull dritt li seta kellhom
intemm Kif il-kerrejja originali irrinunzjaw ghall-kirja — biss
ghal kull buon fini jinghad ukoll li I-konvenuti ma gabu
ebda prova ta’ dan u kif hu maghruf sew — onus probandi
incubit ei qui dicit non ei qui negat — min jallega jrid
jipprova — kif jispecifika anke I-Artikolu 562 tal-Kap. 12 tal-
Ligijiet ta’ Malta. Dan ged jinghad minhabba n-natura tat-
tieni u r-raba’ talba attrici.

[l minhabba f'hekk il-Qorti thoss li anke dawn it-talbiet I-
ohra tal-atturi konnessi mal-okkupazzjoni tal-ambjenti in
kwistjoni ghandhom jigu akkolti. Fil-fehma taghha, il-
konvenuti u I-kjamat fil-kawza ghamlu negozju minn
proprjeta’ tal-atturi minghajr ma taw kaz ta’ jekk kienx
hemm kunsens taghhom.

Ghal dawn il-motivi |-Qorti tiddeciedi din il-kawza billi
filwaqt li tastjeni milli tiehu konjizzjoni ulterjuri tal-
ewwel talba stante li |-konvenuti gew awtorizzati
jikkontestaw it-talba attrici, tichad I-e¢¢ezzjonijiet tal-
konvenuti u tal-imsejjah fil-kawza u tilga’ t-talbiet |-

ohra attrici, u ghaldagastant tordna lill-konvenuti
jizgumbraw mill-ambjenti in kwistjoni fi zmien xahar.

L-ispejjez tal-kawza jithallsu mill-konvenuti.

Mogqgrija.

< Sentenza Finali >

